Nafarroako Parlamentuko Mahaiak, 2013ko ekainaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txentxo Jiménez Hervás jaunak aurkeztutako gaurkotasun handiko galdera, jakitekoa ea Nafarroako Gobernuak Enpresen Korporazio Publikoko kaleratzeak edo besterentzeak gerarazi behar ote dituen, harik eta Parlamentu honek Nafarroako Enpresen Sektore Publikoaren Plan Estrategikoa onetsi arte.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2013ko ekainaren 24an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru parlamentari Txentxo Jiménez Hervasek, Legebiltzarreko Erregelamenduan xedatuarekin bat, gaurkotasun handiko galdera hau aurkeztu du, ekainaren 27ko Osoko Bilkurarako, Nafarroako Gobernuko lehendakari Yolanda Barcina Angulo andreak ahoz erantzun dezan:

Prest al dago Nafarroako Gobernua Parlamentuaren gehiengoaren erabakiari men egin eta Enpresen Korporazio Publikoko kaleratzeak edo besterentzeak gerarazteko, harik eta Parlamentu honek Nafarroako Enpresen Sektore Publikoaren Plan Estrategikoa onetsi arte?

Iruñean, 2013ko ekainaren 24an

Foru parlamentaria: Txentxo Jiménez Hervás

